
«ՄԻՋՊԵՏԱԿԱՆ ՍՏԱՆԴԱՐՏԱՑՄԱՆ ՓԱՍՏԱԹՂԹԵՐԻ ՏԱՐԱԾՄԱՆ ՄԱՍԻՆ» ՀԱՄԱՁԱՅՆԱԳՐԻ ԿՆՔՄԱՆ ՆՊԱՏԱԿԱՀԱՐՄԱՐՈՒԹՅԱՆ ՄԱՍԻՆ

«Միջպետական ստանդարտացման փաստաթղթերի տարածման մասին» Համաձայնագիրը (այսուհետ` Համաձայնագիր) մշակվել է միջպետական ստանդարտացման ոլորտում ԱՊՀ ստանդարտացման, չափագիտության և սերտիֆիկացման միջպետական խորհրդի գործունեության բարելավման նպատակով:

Սույն Համաձայնագրով սահմանվում է ստանդարտացման համապատասխան ազգային մարմինների ստանդարտացման միջպետական փաստաթղթերի տարածման բացառիկ իրավունքը և պարտավորվածությունը` դրանց անօրինական տարածման անվտանգության ապահովման ուղղությամբ: 

Համաձայնագիրը համահունչ է միջազգային առաջատար փորձին, որտեղ ստանդարտների հավաստիությունը ապահովվում է դրանց տարածման միասնական կարգով: 

Համաձայնագրի առկայությունը նախադրյալ է ստանդարտացման միջպետական խորհրդի լիակատար ճանաչման` որպես ստանդարտացման միջազգային կազմակերպությունների կողմից տարածաշրջանային ստանդարտացման կազմակերպություն: 
Համաձայնագրի կնքումը հնարավորություն է ընձեռնում ստեղծել իրավական հիմքեր միջպետական ստանդարտացման փաստաթղթերի տարածման միասնական սկզբունքների ապահովման, ընդունված փաստաթղթերի արդիականության ու վավերականության, ինչպես նաև դրանց տարածման օրինականության համար:

Համաձայնագիրը համահունչ է Հայաստանի Հանրապետության կողմից որդեգրած տնտեսական քաղաքականության հիմնական ուղղություններին և նպատակներին: 

Ելնելով վերոգրյալից` ՀՀ տնտեսական զարգացման և ներդրումների նախարարությունը նպատակահարմար է համարում վերոնշյալ Համաձայնագրի կնքումը Հայաստանի Հանրապետության կառավարության կողմից:
ԱՄՓՈՓԱԹԵՐԹ

«Միջպետական ստանդարտացման փաստաթղթերի տարածման մասին» Համաձայնագրի նախագծի վերաբերյալ շահագրգիռ մարմինների առարկությունների և առաջարկությունների

